
Eirikur Lindenskov

Ført hevur verið fram fleiri 
ferðir, at um Framsókn hevði 
fekk níggju atkvøður fleiri á 
býráðsvalinum, so var sæt­
ið í býráðnum tryggjað. Og 
soleiðis vóru tølini eisini 
valkvøldið. Kortini hevur 
fínteljingini flutt nakrar 
atkvøður soleiðis, at Javn­
aðarflokkurin fekk fýra 
afturat, og tað økti um 
munin til Framsókn við 
einari atkøvðu. Hevði Fram­
sókn havt tíggju fleiri at­
kvøður, so var Framsókn í 
Tórshavnar býráð.

Tjóðveldisfólk hava 

eisini tosað um lítla munin 
millum fjórða umboðið hjá 
Tjóðveldinum og sjeyn­
da umboðið hjá Javnaðar­
flokkinum. Her hava tey 
helst ikki givið sær far um, 
at fleiri atkvøður skulu til 
at flyta eina atkvøðu, tá 
tølini eru býtt. Fyri at fin­
na atkvøðutalið hjá fjórða 
umboðnum hjá Tjóðveldi­
num, so verður samlaða 
atkvøðutalið býtt við fýra. 
31 atkvøður resta í hjá Tjóð­
veldinum fyri at røkka sjeyn­
da umboðnum hjá Javnaðar­
flokkinum. Men tá skal 31 
altso faldast við fýra, so Tjóð­
veldinum tørvar 124 atkøvð­

ur fyri vinna fjórða sætið.
Skuldu atkvøðurnar 

heldur flutt seg frá Javnað­
arflokkinum, so skal sama 

talið, 31, faldast við sjey. 
Soleiðis skuldi Javnaðar­
flokkurin mist 217 atkvøður, 
fyri at mist sjeynda um­

boðið til Tjóðveldi. Soleiðis 
eru 341 atkvøður, sum kun­
nu flyta seg, áðrenn tað 
nervar mandatbýtið millum 
Javnaðarflokkin og Tjóð­
veldi.

So nógv broytir ein fín­
teljing ongantíð. Eingin 
hevði heldur roknað við, at 
fínteljingin fór at geva Fram­
sókn hesa 10 atkvøðurnar, tó 
at møguleikin var til staðar.

Tøl eru lagalig – men 
tølini hava talað. Og nú 
fíntalt er í Tórshavnar 
kommunu, broytti tað einki 
í samansetingini av býráð­
num, tó at onkrar einstakar 
atkvøður fluttu seg millum 
flokkar og valevni.

Listi 	 A	 Nr.	 B	 Nr.	 C	 Nr.	 D	 Nr.	 E	 Nr.	 H	 Nr.	 F	 Nr.	
Atkvøður	 1757	 4	 1127	 8	 4603	 1	 208		  2508	 2	 286		  649	 (14)	
Atkv./2	 879	 10	 564		  2302	 3	 104		  1254	 6	 143		  325		
Atkv./3	 586	 (16)	 376		  1534	 5	 69		  836	 11	 95		  216		
Atkv./4	 439		  282		  1151	 7	 52		  627	 (15)	 72		  162		
Atkv./5	 351		  225		  921	 9	 42		  502		  57		  130		
Atkv./6	 293		  188		  767	 12	 35		  418		  48		  108		
Atkv./7					     658	 13									       
Atkv./8					     575	 (17)									       

Útrokning av býráðslimum pr. flokk

kommunuval

10 atkvøður vantaðu
KOMMUNUVAL Fínteljingin flutti Framsókn eina atkvøðu longur burtur, 
og Tjóðveldi var millum 124 og 341 atkøvður frá fjórða býráðsliminum

Eirikur Lindenskov

Javnstøðan millum kvinnur 
og menn í nývaldu kommu­
nustýrunum kring landið 
gjørdist hesaferð verri enn 
seinast. Tað vísir uppgerðin 
yvir, hvussu nógvar kvinnur 
og menn eru vald í bý- og 
bygdarráð kring landið.

Hesaferð vóru 28 pro­
sent av kommunustýris­
limunum kvinnur og 72 
prosent menn. Seinast var 
býtið 31 - 69, so býtið er farið 
trý prosent skeiva vegin.

Ein uppgerð, sum Beinta 
í Jákupsstovu gjørdi beint 
eftir valið vísir, at kvinnu­
umboðanin í kommunu­
num eru støðugt vaksin 
síðani valið í 1992. Tá vóru 
kvinnurnar 15 prosent. Í 
1996 vóru tær 16, í 2000 og í 
2004 vóru tær 23, og í 2008 
vóru tær sum nevnt 31.

Men nú er gingið afturá.
Men venda vit aftur 

til valið í síðstu viku, so 

síggja vit, at javnasta um­
boðanin millum kynini var 
í Tórshavar býráð. Har fær 
hon ikki verið javnari, tí har 
eru seks kvinnur og sjey 
menn. Tað gevur eitt pro­
sentbýti sum er 46,2 - 53,8. 
Størstu umboðanina høvdu 
kvinnurnar í  Skálavíkar 
kommunu, har býtið var 
60/40 til kvinnurnar.

Javnstøðulógin hevur 
eina áseting um, at býtið 
millum kvinnur og menn í 
nevndum og ráðum eigur at 
vera innan fyri 60/40. Lógin 
er kortini ikki galdandi fyri 
umboð, sum eru fólkavald, 
men ganga vit kortini eftir 
javnstøðulógini, so eru bara 
12 kommunur, sum uppfylla 
krøvini. 

Tær kommunurnar 
eru - í raðfylgju eftir 
bestu javnstøðu: 
1. Tórshavnar kommuna
2. Klaksvíkar kommuna
3. Kvívíkar kommuna

4. Vestmanna kommuna
5. Tvøroyrar kommuna
6. Skálavíkar kommuna
7. Hvannastund kommuna
8. Kunoyar kommuna
9. Skopunar kommuna
10. Húsavíkar kommuna
11. Fámjins kommuna
12. Hovs kommunur.

Kommunur við 
hampuligari 
javnstøðu, har býtið 
liggur um 1/3 og 
2/3 eru hesar:
13. Fugloyar kommuna
14. Húsa kommuna
15. Eysturkommuna
16. Skúvoyar kommuna
17. Vágs kommuna

Kommunur við 
ringari javnstøðu eru 
kommunur sum:
18. Nes kommuna
19. Sunda kommuna
20. Porkeris kommuna
21. Vága kommuna
22. Sjóvar kommuna 

23. Eiðis kommuna
24. Sørvágs kommuna
25. Fuglafjarðar kommuna
26. Runavíkar kommuna

Fýra kommunur 
eru, har hugtakið 
javnstøða er á 
besta talibanstøði 
- har tey hava rein 
mannfólkastýri. Tær 
kommunurnar eru:
27. Viðareiðis kommuna
28. Sands kommuna
29. Hvalbiar kommuna
30. Sumbiar kommuna

Gongur afturá við javnstøðu
KOMMUNUVAL Trý prosent færri kvinnur vórðu valdar í bý- og bygdaráð hesaferð í mun til í 2008. 
Enn er langt á mál, um ásetingarnar í javnstøðulógini skulu náast í kommunustýrum kring landið

	 Kvinnur	 Menn	 Tilsaman	 Munur %	
Tórshavn	 6	 7	 13	 7,7	
Klaksvík	 5	 6	 11	 9,1	
Kvívík	 3	 4	 7	 14,3	
Vestmanna	 3	 4	 7	 14,3	
Tvøroyrar	 3	 4	 7	 14,3	
Skálavík	 3	 2	 5	 20,0	
Hvannasund	 2	 3	 5	 20,0	
Kunoy	 2	 3	 5	 20,0	
Skopun	 2	 3	 5	 20,0	
Húsavík	 2	 3	 5	 20,0	
Fámjins	 2	 3	 5	 20,0	
Hovs	 2	 3	 5	 20,0	
Fugloy	 1	 2	 3	 33,3	
Húsar	 1	 2	 3	 33,3	
Eystur	 3	 6	 9	 33,3	
Skúvoyar	 1	 2	 3	 33,3	
Vágs	 3	 6	 9	 33,3	
Nes	 2	 5	 7	 42,9	
Sunda	 3	 8	 11	 45,5	
Porkeris	 1	 4	 5	 60,0	
Vága	 2	 9	 11	 63,6	
Sjóvar	 1	 6	 7	 71,4	
Eiði	 1	 6	 7	 71,4	
Sørvágs	 1	 6	 7	 71,4	
Fuglafjarðar	 1	 8	 9	 77,8	
Runavíkar	 1	 10	 11	 81,8	
Viðareiði	 0	 5	 5	 100,0	
Sands	 0	 7	 7	 100,0	
Hvalbiar	 0	 7	 7	 100,0	
Sumbiar	 0	 5	 5	 100,0	

	 1992		  1996		  2000		  2004		  2008		  2012	
Valdar kvinnur	 43	 15%	 44	 16%	 63	 23%	 50	 23%	 64	 31%	 57	 28%
Valdir menn	 238	 85%	 236	 84%	 209	 77%	 170	 77%	 144	 69%	 149	 72%
Uppst.kvinnur	 212	 20%	 213	 23%	 284	 30%	 248	 32%	 243	 38%	 211	 35%
Uppst. Menn	 836	 80%	 704	 77%	 667	 70%	 535	 68%	 394	 62%	 387	 65%


